
Arau-esparrua

Deustuko Unibertsitateko Aldezlearen Antolaketari eta Jardunbideari buruzko
Araudial betetzeko, zeinak indarrean dagoen legearen (LOU 6/2001)
hamalaugarren xedapenean ezarritako oinarriak jasotzen dituen, Aldezleak
2023ko irailaren 1letik 2024ko abuztuaren 31ra egindako lanaren Urteko
Txostena aurkezten du, araudi horren 15. artikuluari jarraiki: “Aldezleak urteko
txostena prestatuko du, aurreko ikasturtean burutu dituen jarduerak zehazteko.
Txosten horretan jasoko da zenbat erreklamazio eta zein motatakoak aurkeztu
diren, izapidetzeko onartu ez direnak zergatik ez diren onartu, eta izapidetzeko
onartuetan zein izan den emaitza. Txostenean ez da isilpeko daturik edo datu
pertsonalik jasoko, interesdunak identifikatzeko modurik egon ez dadin”.

Txosten hau ohiko moduan zabalduko zaio Deustuko Unibertsitateko elkarteari,
barruko komunikabideak, estraneta eta sare sozialak erabiliz. Dokumentua
Unibertsitateko Aldezlearen webgunean? jarrita egingo da aurkezpen publikoa
eta bertan egongo da ikusgai aurreko urteetako txostenekin batera. Aurretik,
2024ko azaroaren 21eko Kontseilu Akademikoan, txosten honen laburpena eta
jardunari buruzko gogoeta egin ziren, eta, amaitzeko, elkarte osoari eskainitako
esker oneko hitzak adierazi ziren, 2024-2025 ikasturtean amaitzen baitu
Aldezleak bere agintaldia.

Txostena idazteko orduan, ahalegina egin da unibertsitateko elkarteko kide
guztien eskubide eta askatasunak errespetatzeko eta konfidentzialtasun osoa
gordetzeko pertsonen eta kasuen tratamenduan, urtean zeharreko jarduketei
buruzko informazioaren gardentasuna galdu gabe.

! Kontseilu Akademikoak 2013ko martx DUAON argitaratua eta 2020ko
urriaren 20an aldatua eta 77. DUAON ar ren 30ean.
2 https://www.deusto.eus/cs/Satellite/d rtsitatea-2/deusturi-buruz/nor-

garen/aldezlea?cambioidioma=si& ga=2.208516817.2112527584.1607934482-
1074885207.1539265624



https://www.deusto.eus/cs/Satellite/deusto/eu/deustuko-unibertsitatea-2/deusturi-buruz/nor-garen/aldezlea?cambioidioma=si&_ga=2.208516817.2112527584.1607934482-1074885207.1539265624
https://www.deusto.eus/cs/Satellite/deusto/eu/deustuko-unibertsitatea-2/deusturi-buruz/nor-garen/aldezlea?cambioidioma=si&_ga=2.208516817.2112527584.1607934482-1074885207.1539265624
https://www.deusto.eus/cs/Satellite/deusto/eu/deustuko-unibertsitatea-2/deusturi-buruz/nor-garen/aldezlea?cambioidioma=si&_ga=2.208516817.2112527584.1607934482-1074885207.1539265624

EDUKIAK
Aurkezpena (4)

1. Aurre gogoetak eta kontsulta motak (4)

2. Datuak, analisiak eta jarduketen deskribapena (5)
a. Aztertutako gaiak (5)
i.  Jarduketen bilakaera (6)
ii. Jarduketak tipologiaren arabera (6)
iii. Campusaren araberako banaketa (7)
iv. Erabilitako hizkuntzaren araberako banaketa (7)
v. Sektoreen araberako banaketa (8)
vi. Zentroen eta zerbitzuen araberako banaketa (9)
vii. Kolektiboaren eta sexuaren araberako banaketa (9)
viii. Ikasketa mailaren araberako banaketa (10)
ix. Ebazpenak (11)
x. Jarduketak eskaeraren eta kolektiboaren arabera (11)

b. Datuen balorazioa (12)

3. Jarduketa instituzionalak (14)
i. Kanpoko jarduketak (14)
ii. Ikasleak (13)

4. Azken gogoetak (15)




Aurkezpena

Txosten honek aurreko memorien eskemari jarraituko dio gutxi gorabehera,
horrela beste urteetako datuekin alderatu ahal izateko.

Ohi duen bezala, 2023-2024 ikasturtean zehar ere Aldezlea zerbitzura laguntza
eske hurbildu den pertsona orori laguntzen saiatu da. Arazoak elkarrizketa bidez
konpontzen eta adostasunera heltzen ahalegindu da beti.

Gure esker ona adierazi nahi diegu arazoak konpontzen lagundu duten
unibertsitateko organoei eta pertsonei; baita kexa, erreklamazio, kontsulta edo
arazoren bat adieraztera eta, orokorrean, haren esku-hartzea eskatzera
Aldezlearengana jo duten guztiei ere, zerbitzuan erakutsitako konfiantzagatik.

Era berean, barkamena eskatu nahiko genioke Aldezlearen partetik guztiz
defendatua sentitu ez denari, edota bere eskubideak ez direla aitortuak izan
sentitu duenatri.

1. Aurre gogoetak eta kontsulta motak
Ikasturte honetan era honetako jarduketak kudeatu dira:

e Kexak. Kexa egiten duenak uste du unibertsitateko organo edo pertsona
batek hartutako erabaki batek edo egintza batek bere eskubideak urratzen
dituela. Mota honetako erreklamazioak Aldezlearengana iristeko, arazoa
konpontzeko eskura dauden beste bide guztiak agortu behar ditu
aurretiaz. Alabaina, nahiz eta jakin Aldezleak azken aukera gisa bakarrik
jarduten duela, ohikoa izaten da Defentsa bulegora etortzea arazoa
konpontzeko orientazioa, laguntza edo aholkua eskatzeko. Dena
delakoagatik errekurtsoa Aldezleari ez badagokio, orduan ez da
eskabidea izapidetzen.

e Kontsultak. Kontsulta egitera datorrenak orientazioa, informazioa edo
laguntza behar du. Gaiak askotarikoak izan daitezke: arauak,
administrazio kontuak, zerbaiten funtzionamendua edo elkarbizitzarekin
edo lanarekin zerikusia dutenak. Unibertsitateko kudeaketa-organoetako
arduradunen aurrean egin ohi dira gestioak, eta, normalean, arazoa azkar
konpontzen laguntzen dute. Batzuetan, nahikoa izaten da informazioa
ematea.

e Aldezlearen eginkizunetan bitartekaritza lanak ere badaude. Gero eta
gehiago gomendatzen da bitartekaritzaz baliatzea unibertsitateko
bizitzako gatazkak konpontzeko, unibertsitateko elkarteko kide edo talde
batek eskatuz gero. Aurten ez da bitartekari lanik egin behar izan.

e FEta azkenik, Aldezleak ofiziozko jarduketak egiten ditu ikusiz gero
Unibertsitatearen ebazpen edo egintzaren batek edo unibertsitateko
elkarteko kideren batek edo batzuek unibertsitateko kideen eskubideak




urratzen dituztela. 2023-2024 ikasturtean zehar ez da ofiziozko
jarduketarik egon.

Kasuen izaeraren arabera, Aldezleak, ebazteko ahalmenik ez duenez,
gomendioak edo iradokizunak eman ditzake edo txostenak egin aurkeztutako
kexen ondorioz. Agintari akademikoei edo zuzendaritzakoei dagokie kasuan-
kasuan behar dena egitea.

Izapidetzea onartuz gero, interesdunaren eskabideari dagozkion jarduketei
ekiten zaie. Aldezlearen Antolaketari eta Jardunbideari buruzko Araudiaren (9.
art.) eskakizunak betetzen ez diren kasuetan, ez da onartzen eskabidea
izapidetzea. Webguneko inprimaki bidez jasotako kexa guztiak izapidetu dira.
Dena dela, jarduketaren batean gertatu izan da, zenbait kexa unibertsitateko
hainbat instantziatan izapidetu direnez, Aldezleak instantzia horiek erantzun arte
itxaron behar izan duela.

Azkenik, araututako jarduketetatik kanpo, arestian esan bezala, zenbait pertsona
arreta bila eta entzunak izatera etorri dira. Denei eman zaie arreta eta, kasuen
arabera, aholkua ere bai.

2. Datuak, analisiak eta jarduketen deskribapena
Atal honetan, landutako gaiei buruzko datu estatistikoak aurkezten dira, 2023-
2024 ikasturteko jarduketen laburpen batekin batera.

Kexak eta kontsultak Aldezlearen ohiko gestio pertsonalen bidez ebatzi dira;
hots, egoera eta arrazoiak aztertu dira, kasuarekin zerikusia duen aginte, organo
edo zerbitzuarekin hitz egin da eta informazioa edo txostenak eskatu dira.
Kasuaren izaeraren arabera, kexak eta kontsultak egiteko, jendeak Aldezlearen
bulegora zuzenean jotzeaz gain, telefonoz deitu edo posta elektronikoa ere bidali
du. Horrez gain, bideokonferentzia izan da arazoak artatzeko eta konpontzeko
bidea. Kasuen arabera, txostenak edo gomendioak bidali zaizkie pertsona,
zerbitzu edo organoei kalteak konpontzeko edo, orokorrean, zerbitzua
hobetzeko.

a. Aztertutako gaiak
Jarraian, honako datu hauei dagozkien grafikoak ageri dira: jarduketen bilakaera,
tipologia, campusaren araberako banaketa, erabilitako hizkuntzaren araberako
banaketa, sektoreen araberako banaketa, zentro eta zerbitzuen araberako
banaketa, kolektiboaren eta sexuaren araberako banaketa, ikasketa mailaren




araberako banaketa, ebazpenen egoera eta emaitza, eta, amaitzeko, taula
batean aurkezten dira jarduketak, eskaeraren arrazoiaren deskribapenarekin,
kolektiboen arabera banatuta.

i. Jarduketen bilakaera

2023-2024 ikasturtean 34 pertsona joan ziren Aldezlearen bulegora, aurreko
ikasturtean baino 2 gutxiago. Hurbildu diren pertsonei dagokienez, nabarmendu
behar da haietako hiruk talde baten izenean jo dutela Aldezlearengana. Batek
doktoregoko ikasle talde bat ordezkatzen zuen, beste bat ikasle talde bateko
ordezkaria zen eta, azkenik, ama batek kexa bat jarri zuen guraso gehiagoren
izenean. Lehen aldiz, Gasteizko egoitzako pertsona bat artatu dugu.

Jarduketak ikasturtez ikasturte

ii. Jarduketa motak

Jarduketen tipologia

M Kexak ® Kontsultak

% 79

Eskabide motei dagokienez, kontsultak ia lautik bat dira; aurreko ikasturteko ia
proportzio bera dela esan dezakegu.

Aldezlearen webguneko inprimakia izan da, batez ere, hasierako izapidetze
bidea. Aurrez aurreko eta telefono bidezko elkarrizketak ere egon dira.

iii. Campusaren araberako banaketa

Jarduketak campusaren arabera

M Bilbao m Donostia mBAM Vitoria-Gasteiz

A, |

% 18

% 73




Bilboko campusa da esku-hartze gehien dituena (% 73), aurreko urteetan
bezalaxe. Donostiako campusean berdintsu dira. Oraingoan Begoiako Andra
Mari Irakasleen Unibertsitate Eskolako pertsona bi hurbildu dira. Eta, lehen aldiz,
Vitoria- Gasteizeko pertsona bat.

iv. Erabilitako hizkuntzaren araberako banaketa

Jarduketak hizkuntzaren arabera

% 12

M Gaztelania

W Euskera

Gaztelania da hizkuntzarik erabiliena erreklamazioak egiteko orduan.

v. Sektoreen araberako banaketa

Jarduketak sektoreen arabera

% 12

M lkasleak

u Familia




Ikasleak dira, aurten ere, Aldezlearen zerbitzua gehien erabili dutenak. Lau
kasutan familia hurbildu da, ez ikaslea bera. Ikasturte honetan ez da irakasle, ez

administrazio eta zerbitzuetako langilerik hurbildu.

vi. Zentroen eta zerbitzuen araberako banaketa

Jarduketak zentro eta zerbitzuen arabera
VITORIA-
GASTEIZ HEZKUNTZA ETA
AZPIEGITURA %3 KIROLA
ETA ZERBITZUAK \
‘. % 6
% 18
GIZARTE ETA
GIZA ZIENTZIAK
- \ % 20
IDAZKARITZA OSASUN
OROKORRA ZIENTZIAK
% 20 % 12
INGENIARITZA
% 6
ZUZENBIDEA EAZ+INGENIARITZA
% 6 %6 % 3
2023-2024 ikasturtean izapidetu diren eskabideetan, gehiago izan dira

Idazkaritza Orokorreko auziak, hain zuzen ere 7. Gizarte eta Giza Zientzietako

fakultatean ere beste hainbeste izan dira.




vii. Kolektiboaren eta sexuaren araberako banaketa

Jarduketak kolektiboen eta sexuaren arabera
35 ey
30

Ikasleak Familia
®m GUZTIRA 34 30 4
m Gizonak 13 12 1
= Emakumeak 21 18 3

Aldezlearen bulegora jo duten emakumeen kopurua handiagoa da gizonena
baino. Hain zuzen ere 8 puntuko aldea dago. Zaila da horren inguruan ondorioren
bat ateratzea, baina aurreko ikasturteko datuekin erkatuta, aldea areagotu egin
da.

viii.lkasketa mailaren araberako banaketa

Jarduketak ikasketa mailaren arabera

B Gradua m Graduondoa

'/%10




Ikasketa mailaren arabera, aurreko urteetan bezala, graduko ikasleak izan dira
Aldezlearen bulegora gehien hurbildu direnak, 26 zehazki. Graduondoko hiru
kasu izan dira.

ix. Ebazpenak

EBAZPENAK

Aldekoak

Ez aldekoak % 34
% 43

Bideratuak
% 23

Aurreko ikasturtearekin alderatuta, erreklamazioa jarri dutenen aldeko ebazpenen
ehunekoa bi puntu igo da. Oro har, aldekoak izan ez diren ebazpenak onartzeko zailak
ziren erreklamazioak dira, arau argiekin talka egiten zutelako, hala nola ikasketetan
aurrera egiteko eta jarraitzeko araudiarekin. Egia da, halaber, batzuetan ez dagoela argi
nola baloratu zehatz-mehatz esku-hartzearen emaitza, beti ez baita dena edo ezer ez.
Beste batzuetan, ebazpena ez da izan eskatutakoa zehazki, baina erreklamazioa jarri
duena nolabait asetzeko modukoa bai.

x. Jarduketak eskaeraren eta kolektiboaren arabera

Esku-hartzea eskatzeko arrazoia Ikasleak | Familia
Zailtasunak eskaerak egitean, beketan.. 4

Azpiegiturak, CRAIko taldelanerako gela... 3

Tasen itzulera 3

Hizkera ez-inklusiboa Idazkaritza Nagusiko 1

dokumentuetan

Gelan hizkuntza antisemita erabiltzea 1




Ezadostasuna ebaluazio-sistemarekin, ebaluazio- 1 5

emaitzekin

Ikasketetan aurrera egiteko araudiaren ondoriozko 1
s 4

arazoak (deialdiak)

GrALeko tutorearen arreta txarra 3

Irakasleen aldetiko tratu desegokia, irakaskuntzaren 5 1

kalitate eskasa

Masterreko irakaskuntza desegokia 1

Ebaluazio-probak berandu zuzentzea 1

Diskriminazioa arreta euskaraz ez emateagatik 1

Praktikei buruzko kontsultak

Guztira 30 4

b. Datuen balorazioa, hausnarketa

2023-2024 ikasturtean 34 pertsonak jo zuten Aldezlearen bulegora, aurreko
ikasturtean baino 2 gutxiagok. Haietatik 7 kontsultak egitera hurbildu ziren, eta
27 kexa eta erreklamazioak aurkeztera. Aldezlearengana jo duten pertsonei
dagokienez, nabarmendu behar da, alde batetik, haietako hiruk talde baten
izenean jardun zutela. Batek doktoregoko ikasle-talde bat ordezkatzen zuen eta
matrikula berritzeko dokumentuan hizkera inklusiboa erabiltzeko eskatu zuen;
ikasle bat ikasle-talde bateko ordezkaria zen eta irakasle baten praxi desegokiari
buruzko kexa egin zuen; eta, azkenik, ama batek guraso talde baten izenean jo
zuen Aldezlearengana, irakasleei buruzko kexa bat jartzeko. Gero eta gehiago
dira posta elektronikoz edo telefonoz harremanetan jartzen direnak. Pertsona
guztiak ikasleen kolektibokoak edo haien familiakoak izan dira. Aurreko
ikasturtean ez bezala, ez da administrazio, kudeaketa eta zerbitzuetako
pertsonarik hurbildu, ezta irakasle eta ikertzailerik ere. Eta lehen aldiz kontsulta
bat egin da Gasteizko egoitzatik.

Esku-hartzeak tipologiaren arabera aztertuz gero, 2023-2024 ikasturtean hiru
multzo handitan sailka daitezke: zerbitzu orokorren kalitatea, ikasketetan aurrera
egiteko eta jarraitzeko zailtasunak, eta irakaskuntzaren kalitatea.

Lehenengo blokean kasuistika zabala da: Donostiako campuseko aparkaleku
faltari buruzko kexa, geletako tenperatura baxuak, liburutegiko talde-lanerako
espazioen erabilera, eta zerbitzu batzuetako arreta eskasa. Ikasturte honetan,
nabarmen ugaritu dira Idazkaritza Orokorrari buruzko kexak; izan ere, zenbait




unetan, uztailaren amaieran eta abuztu edo irail hasieran, ikasleari ez zaio
erantzuten nahi bezain azkar. Sasoi horretan Bilbon edo Donostian bertan edo
gertu bizi ez diren pertsonei eragiten die batez ere, telefonoz aritzeko zailtasunak
edo erantzun gabeko postak aipatzen dituzte. Zerbitzu hobea emateko,
errefortzuetan pentsatzen hastea komeniko litzateke. Azkenik, multzo honetan,
lehen aldiz jaso dugu kexa formal bat hizkuntza eskubideen urraketa dela eta,
kexa eginez zenbait unitatek (Idazkaritza Orokorra, Nazioarteko Harremanak edo
dekanotza, kasu honetan Zuzenbidekoa) ez dutela arreta ematen Euskal
Autonomia Erkidegoko bi hizkuntza ofizialetako edozeinetan. lldo horretan, laster
lll. Hizkuntza Politikako Plan Gidaria onartzea espero dugu, arlo honetan
unibertsitatearen konpromisoak berretsi eta zerbitzuak hobetzeko.

Bigarren blokean, aurreko ikasturteetan bezala, batez ere ikasketetan aurrera
egiteko edo jarraitzeko arazoekin lotutako kexak azaleratu dira. Kasuistika zabala
bada ere, sakoneko gaia bera da, gure unibertsitatean ikasten jarraitzeko
zailtasunak. lkasleek, araudiari jarraiki aurrera egitea 0so zaila zaien egoera
akademikoan egonda, bakoitzaren inguruabarrak eta egoerak sakon aztertu
beharra alegatzen dute. Kexu dira irakasle eta tutore batzuek ez dutela behar
bezala arauei buruz informatzen, besteak beste, egoera jakin batzuetako
berezitasunez, deialdiez, deialdi gehigarriez... lkasketa Planen berezitasunek,
ikasketa konbinatuen konplexutasunak eta fakultate ezberdinen parte hartzeak
zaildu egiten dute laguntza eta tutoretza lana. Uste dut horretan hobetzen jarraitu
behar dugula, adibidez, irakasleentzako gida modukoak prestatu daitezke. Hona
hemen kexa bateko paragrafo argigarri bat: Renonozco que mi hijo ha cometido
errores a la hora de planificar sus estudios y que no ha elegido una estrategia
adecuada en la eleccion de las asignaturas a la hora de realizar la matricula del
curso 2023-2024, por desconocimiento de la norma. Pero considero que es
mayor el error de profesores que desconocen la normativa de aquella
universidad en la que trabajan. De nada vale, mas bien al contrario, las disculpas
del tutor. Iristen zaizkigun kasuak zehatzak eta bakanak dira, eta gehienetan
Aldezlea azken aukeratzat hartuta planteatzen zaizkigu guri, baina arazoei buruz
dugun ikuspegia heltzen zaigun errealitate horretara mugatzen da. Hori dela eta,
irakasle eta tutoreentzako arau akademikoen inguruko gida moduko bat sortzeko
gomendioa egin nahiko genuke. Azkenik multzo honetan, ikasleek jarraitzen dute
kontsultak egiten jasotako ebaluazioarekin ados ez daudenean zer egin jakiteko.

Hirugarren eta azken blokea irakaskuntzaren kalitateari buruzko kexei dagokie.
Arreta eman digu 2023-2024 ikasturtean beste ikasturte batzuetan baino dezente
gehiago jaso ditugula ikusteak. Hainbat motatakoak izan dira: batetik, lehen
mailako ikasleek aurkeztutakoak irakasleak ikasleriari ematen dion tratu
moldearekin, irakaslearen hitz egiteko moduarekin edo haren ebaluazio-
irizpideen aldaketekin harrituta; bestetik, masterreko ikasle baten kexa jasotako
zerbitzu txarragatik konpentsazio ekonomikoa ere eskatzen duena, irakaslea
ganora faltaz eskolara joan ere egiten ez zelako, edo azken orduan proiektuak




aldatzen zituelako. Era berean, berriro planteatu da kexa bat Gradu Amaierako
Laneko tutoreagatik; izan ere, ikaslea kexu da ez duelako behar bezalako
tutoretzarik eta aholkurik jaso, eta lanaren ahozko defentsan benetako kolpea
jaso duelako. Gainera, tutore berarekin lana berregiteko denbora gutxi zeukala
ikusita, ezohiko deialdira ez aurkeztea erabaki zuen, eta hurrengo ikasturterako
tutorea aldatzeko eskatu. Era berean, beste kexa bat egon da irakasle batez,
ohiko deialdirako aurreikusitako epean kalifikazioak eman ez zituelako, ondorio
larriak aipatuz, besteak beste, aparteko deialdirako prestatzeko denbora gutxi
izatea. Amaitzeko, gogoeta egin behar da beren jardunean praxi txarreko kexak
bide desberdinetatik jasotzen dituzten irakasleei buruz. Irakasleen ebaluazioa
dago, bai, guk, ordea, ikusten dugu urte hauetan zehar kexa batzuk errepikatu
egiten direla. Espero dugu dagokienek horren ardura hartzea eta irakasleen
gabeziak, zailtasunak, ikasleak era, tutoretza, irakasteko moldea, ebaluatzeko
moduak hobetzeko laguntza ematea. Zailtasunez jabetuta, halako egoerei
erabakitsu aurre egitera animatzen ditugu arduradunak, beste alde batera
begiratzeko tentazioa saihestuta.

Azkenik, kexak eta erreklamazioak jartzeko prozesuari dagokionez, ikaslea edo
familia gero eta gehiago hurbiltzen da Aldezlearen bulegora ohiko bidea itxi gabe
edo instantziaren baten erantzunaren zain dagoela. Bestalde, berretsi beharrean
gaude kexak eta erreklamazioak izapidetzeak askotan ekartzen duela prozesu
batzuk eta eman beharreko zerbitzuaren kalitatea hobetzea. Deustuko
Unibertsitatea hain erakunde konplexu eta handia izanik, ona da eskaerei, kexei,
iradokizunei eta abarri beldurrik gabe aurre egitea, hobetu eta aldatu beharreko
egoerak eta errealitateak ikusarazten baitizkigute.

3. Jarduketa instituzionalak
i. Kanpoko jarduerak

CEDUren (Conferencia Estatal de Defensorias Universitarias) urteroko
topaketara joan ginen 2023ko urrian, Las Palmas Kanaria Handikora. Hainbat gai
jorratu genituen, hala nola Adimen Artifiziala eta Aldezlea edo LOSU eta
unibertsitate-elkartearen eskubideen defentsa. CEDUren Estatu Topaketen 25.
urteurrena ospatu genuen eta adierazpen bat sinatu genuen guztiok. Bertako lau
paragrafo partekatu nahi ditut:

Con motivo del XXV Encuentro expresamos nuestro reconocimiento al trabajo

desarrollado por los compafieros y comparferas que pasaron por las Defensorias
Universitarias durante estos 25 afios.




Gure kasuan Rosa Miren Pagolari eskaini nahi dizkiogu geure esker oneko
hitzak, berak jarri baitzuen abian Aldezle bulegoa 2013ko maiatzean.

Insistimos en su funcion de garantia de los derechos y libertades de toda la
comunidad universitaria ante las actuaciones de los diferentes érganos y servicios.
Siempre, con el objetivo de fomentar las buenas practicas y la mejora de la calidad
universitaria, y guiados por los principios de independencia, imparcialidad, autonomia y
confidencialidad.

El camino recorrido ha sido significativo, si bien continda siendo necesario
profundizar en la funcién de las Defensorias Universitarias, que es singular y distinta de
la que tienen encomendadas otras unidades de la propia universidad, e instar a las
autoridades universitarias a que se asegure, en todos los casos, la plena colaboracion,
asi como una dotacion de recursos humanos, técnicos y econémicos adecuados. Es
fundamental proveer a las Defensorias Universitarias de una consideraciéon y trato
congruentes con las caracteristicas de la alta funcion que tienen encomendada. Para
profundizar en ello, Instamos a aprovechar las préximas reformas de los estatutos de
las universidades, requeridas por la LOSU.

Se nos presentan ademas retos nuevos, como los derivados de la Ley de
Convivencia Universitaria y el desarrollo asociado de normas y 6rganos especificamente
orientados a regular la convivencia entre los miembros de la comunidad universitaria, o
los nuevos buzones de denuncias, de obligada implantacion por la Ley de Proteccion
del Informante.

lldo beretik, hainbat bilera izan ditugu Unijeseko unibertsitateetako
defendatzaileekin, Loyola Andaluciakoarekin eta Kataluniako Ramon Llul
Unibertsitatekoarekin, koordinatzeko eta unibertsitateen zailtasun eta erronkei
aurre egiten laguntzeko.

ii. lkasleak

Beste behin, Deusto Campusen laguntzarekin, ikasturte honetan bi ikastaro
eskaini zaizkie ikasleei. Lehen seihilekoan, "Gatazka modu positiboan
kudeatzeko tresnak eta teknikak: negoziazioa eta bitartekaritza", eta bigarren
seihilekoan, "Eskola jazarpena eta ziberjazarpena. Prebentziorako eta esku
hartzeko tresnak”. Biek arrakasta handia lortu zuten, bai deialdiak izandako
erantzunean, bai azken ebaluazioan eta bertan parte hartu zutenen
asebetetzean.

4. Azken gogoetak

Unibertsitate Sistemaren Lege Organikoak (LOSU) dioenez, Aldezlearen
jarduerak unibertsitateko eremu guztien kalitatea hobetzera bideratuta daude,
eta bizikidetza, erantzukidetasun kultura, jardunbide egokiak eta etika sustatzera.
Hori dela eta, joan den ikasturtean behin eta berriz aipatu genuen Bizikidetzari




buruzko Legea aplikatu beharra, eta honako hau esan genuen memorian: ez
ditugu etxeko lanak egin bizikidetzaren legearen esparruan. Autokritika egitea
dagokigu, baina benetan, lege horrek eskatzen digun guztia egin gabe jarraitzen
baitugu. Ez esateagatik ez dugula betetzen. Ez ditugu bizikidetza-arauak onartu,
ez dugu bizikidetza-batzordea inplementatu, Aldezleak zer eginkizun duen, eta
abar. Lehenengo autokritika norberarena da, gaiaren zuzeneko arduradunak
erabakitasunez inplikatzeko gai ez garelako izan. Baina badira unibertsitateko
beste kide batzuk ere norabide horretan bultza dezaketenak, besteak beste
ikasleak, zuzenean eragiten baitie, adibidez, bizikidetza-batzordeko kide izanik.
Legeak bizikidetza azpimarratzen du, ez hainbeste diziplina-araudietan
oinarrituta, baizik eta bitartekaritzan eta erreparazioan oinarrituta. Horra hor
aurreko memoriaren aipamena. 2025eko otsailean hiru urte beteko dira legea
argitaratu zela. Aitortzen dugu deseroso sentitzen garela arau-gai bat behin eta
berriz aipatzen dugunean; izan ere, gure jardueran askotan azpimarratzen dugu
pertsona lehenetsi beharra, inguruabarrak eta testuinguruak kontuan hartu
beharra, baita arauak erlatibizatu beharra ere, edo, gutxienez, ikusi beharra zer
suposatzen duen edo zer ondorio dituen erregelamenduen, araudien, epeen eta
abarren ikuspegi zorrotza izateak. Oraingoan, ordea, bizikidetzaz, balioez,
elkarbizitzako arazoen aurreko bitartekaritzaz eta elkarteko kide guztien parte-
hartzeaz ari gara. Mentalitate eta elkarbizitza kultura hobetzea da helburua, hain
zuzen, gure ustez askotan hezitzailea ez den jardunbide bat aldatzea. Hortik
dator gure tematzea eta ezinegona.

Bestalde, kexa edo erreklamazio anonimoak egiteko bideari buruzko Europako
araudia ere aipatu genuen, eta gaur egun, guk dakigula, oraindik ez dago
aktibatuta sistema. Azken bi urte hauetan, ikasleen senideen presentzia handitu
egin da Aldezleari kexak edo kontsultak egiteko orduan, eta honela adierazten
zuen, zehazki, ikasle baten senide batek: izan ere, ez dut ikusten non jar
dezakedan kexa bat. Berriro diogu komenigarria dela sistema aktibatzea eta
publiko egitea. Espero dut nire Aldezle lanaldia amaitu baino lehen
unibertsitateari  eragiten dioten legeek unibertsitate-elkartearenrentzat
aldarrikatzen dituzten eskubideak bermatuta egotea.

Beti bezala bukatuko dut, esker ona adieraziz Aldezlearen bulegora jo duten
guztiei, zerbitzuan jarritako konfiantzagatik. Espero dugu eman diegun arretan
asmatu izana, baita erantzuna espero zutena izan ez denetan ere.

Eta eskerrik asko unibertsitateko elkarteari Aldezleari erakutsitako errespetu eta
begiruneagatik.

